
SAKSFRAMLEGG 

Budsjett og økonomiplan for Tysnes kommune 2026 - 2029 
 

Utval   

Formannskap   

Kommunestyret   

 

Kommunedirektøren sitt framlegg til vedtak: 
 

1. Kommunestyret vedtek årsbudsjett 2026 og økonomiplan for åra 2026 – 2029 slik 
det ligg føre/ med desse endringane: 

a. Budsjetterte pensjonskostnader vert auka med 2,1 MNOK og overskot 
redusert tilsvarande 

b. Vakant stilling i Nav vert tatt inn og mottak av tal flyktningar vert auka til 20 
for 2026. Utgiftene vert finansier med auka tilskot 
 

2. Kommunestyret vedtek i samsvar med innstilling frå kontrollutvalet følgjande 
budsjettramme for kontroll og tilsyn i kommunen:  

3. Skatteøre vert sett lik høgaste sats i samsvar med Stortinget sitt vedtak om 
kommunalt skatteøre.  

4. Kommunestyret vedtek følgjande eigedomskattevedtak: 
a. I medhald av eigedomsskattelova §§ 2 og 3 vert det i 2026 vidareført 

utskriving av eigedomsskatt på alle faste eigedomar i heile Tysnes kommune.  
b. Eigedomsskattesatsen er for 2026 på 4 promille for alle eigedomar.  
c. Det vert ikkje innført botnfrådrag for bustaddelen av eigedommar som ikkje 

vert nytta til næringsverksemd i 2026.  
d. I medhald av eigedomskatteloven § 7 bokstav b vert bygning som har 

historisk verdi fritatt for eigedomsskatt. Nyoppført bygning som heilt eller 
delvis vert brukt som bustad vert fritatt etter eigedomskatteloven § 7 bokstav 
c i 5 år, eller til kommunestyret endrar eller opphevar fritaket. Også tidlegare 
vedtekne fritak etter eigedomsskattelova § 7 bokstav a vert vidareført. 



 

 

e. Eigedomsskatten skal betalast i fire terminar. 
f. Ved taksering og utskriving av eigedomsskatt nyttar kommunen tidlegare 

vedtekne skattevedtekter, rammer og retningsliner.  
5. Kommunestyret vedtek satsar for gebyr og avgifter i Tysnes kommunemed verknad 

frå 1. januar 2026 og elles slik det går fram av følgjande vedlegg:  

a. Betalings- og husleigesatsar, opphaldsutgifter – Helse- og sosial 2026  

b. Betalingssatsar – oppvekstsektoren 2026  

c. Gebyrregulativ for området Landbruk og teknisk 2026  

6. Tysnes kommune tar i mot 20 flyktningar i samsvar med oppmoding for 2026 
7. Kommunestyret ber kommunedirektøren greia ut sak om flytting av elevane ved 

Onarheim skule til skulane Uggdal og Tysnes med frist 1. kvartal 2026. 
8. Kommunestyre gjer vedtak om opptak av lån i samsvar med investeringsplan for 

2026. Lån på kr. 61 025 016,- vert teke opp med 30 års nedbetalingstid.  
9. Kommunestyre gjer vedtak om opptak av lån i til vidarelån i samsvar med Husbanken 

sine ordningar for startlån tilsvarande kr. 8 mill. for 2026. Lån på 8 mill. vert teke opp 
med 30 års nedbetalingstid. 

 

 

Politisk handsaming 
Saka skal til uttale i ungdomsråd, eldreråd og råd for menneske med nedsett funksjonsevne. 

Saka skal til innstilling i formannskapet. 

Saka skal avgjerast i kommunestyret. 



 

 

Saka gjeld 
Kommunelova (kl)  kap. 14 handlar om kommunen sitt ansvar for å utarbeida årsbudsjett og 
økonomiplan, i § 14- 1 heiter det  at kommunen skal forvalta økonomien slik at den 
økonomiske handleevna vert ivareteken over tid. For å nå eit slikt mål er me avhengig av ei 
balansert økonomistyring, der me forutan driftsresultat også har eit godt fokus på gjeld og 
fondsavsetningar.  
  
Det følgjer av kl § 14-2 at kommunestyre sjølv skal vedta budsjett og økonomiplan. I § 14-3 
er det oppstilt nærare saksreglar for kommunestyret si handsaming. Det er formannskapet 
som utarbeidar framlegg til budsjett og økonomiplan. Økonomiplan med framlegg til vedtak 
skal leggjast ut til ålment ettersyn minst 14 dagar før han vert endeleg handsama i 
kommunestyret.    
  
Kommunelova § 14-4 stiller krav til innhald i budsjett og økonomiplan. Økonomiplanen skal 
visa korleis langsiktige utfordringar, mål og strategiar i kommunale og regionale planar vert 
fylgt opp. Økonomiplanen og årsbudsjett skal vidare visa kommunestyret sine samla 
prioriteringar og løyvingar og dei måla som økonomiplanen og årsbudsjettet  byggjer på. 
Låneopptak skal gå fram i årsbudsjettet. Det er vidare føresett at økonomiplan og 
årsbudsjett skal setjast opp i balanse, vera realistiske, fullstendige og oversiktlege.   
  
Årsbudsjettet skal etter § 14-5 vera bindande for kommunestyret og underordna organ. Det 
vert også presisert at drifta skal finansierast av løypande inntekter.   
  
For ei vidare utdjuping av rammene for budsjettarbeidet vert det vist til kommunelova kap. 
14, men også kap. 15, 16, 28 og 29 inneheld økonomivedtekter som er relevante for å gje eit 
samla bilete av kommunen si økonomiforvaltning.   
 
Saksopplysningar 
Bakgrunn 
Tysnes kommune har gått med aukande underskot i 2023 og 2024 og styrer mot eit 
underskot også i 2025. Det har vore til dels store avvik mellom budsjett og rekneskap. For 
2026 er budsjetteringsmodellen for kommunen endra og byggjer i liten grad på historiske 
rammer. Utgangspunktet for budsjettarbeidet har vore ei framskriving av den drifta 
kommunen har per i dag.  

Endringar etter framlegging av budsjett 23.10.2025 

1. Budsjetterte kostnader til pensjon vert auka med 2,1 MNOK. 
2. Netto driftsresultat vert redusert tilsvarande og vert 3,5 MNOK. 
3. Mottak av flyktningar i 2026 vert auka frå fem til 20 og budsjettet må styrkast med 

midlar til stillinga som i budsjettframlegget var sett vakant, introduksjonsstønad, 
startpakkar og andre driftsutgifter knytt til auka tal flyktningar. Auken i driftsutgifter 
vert finansiert med auka tilskot. 



 

 

4. Endringane er ikkje lagt inn i vedlagde framlegg til budsjett og økonomiplan.  

Pensjon 

I statusmøte med KLP 27. oktober vart det avklart at pensjonskostnadene i 
budsjettframlegget er for låge og kommunedirektøren kjem difor med framlegg om å auka 
avsettingane til pensjon med 2,1 MNOK. Dette vil redusera netto driftsresultat til 3,5 MNOK.  

Auke til mottak av 20 flyktningar i 2026    
    
Auka integreringstilskot -4 690 000  20 flyktningar totalt (13 vaksne, 7 barn) 
Auka introstønad flyktningar 3 510 000  Introstønad til 13 vaksne 
Gjeninnsette vakant stilling NAV 812 000  1 stilling inkl. sosiale kostnader 
Startpakke 300 000  20 flyktningar á kr. 15.000 
Diverse utgifter 68 000   
Nettoverknad 0   

 

I utrekninga er det lagt til grunn at det vert tilsett i den vakante stillinga på NAV, at me buset 
20 flyktningar (13 vaksne og 7 barn), med tilhøyrande tilskot og utgifter til 
introduksjonsstønad og startpakke til busetjing. Me veit ikkje kva land eventuelle flyktningar 
kjem frå. Endelege tilskot og utgifter vil endrast dersom samansetninga av flyktningar vert 
annleis. 

Desse endringane er ikkje lagt inn i kommunedirektøren sitt framlegg til budsjett og 
økonomiplan som ligg vedlagt, men kjem fram i framlegg til vedtak. 

«Handlingsregelen» 
Inntekter frå Havbruksfondet er todelt – produksjonsavgift og proveny knytt til sal av 
kapasitet. Produksjonsavgifta vert utbetalt årleg, medan proveny frå sal av kapasitet vert 
utbetalt annakvart år. Dette medfører at det er store svingingar i kor mykje Tysnes 
kommune får utbetalt frå Havbruksfondet årleg. Difor har ein til no nytta 70 % av provenyet 
frå sal av kapasitet til ekstra nedbetaling av lån. 30 % av provenyet og heile utbetalinga av 
produksjonsavgift har vore nytta i ordinær drift.  

Kontali Analyse estimerer utbetalingar frå Havbruksfondet til Tysnes kommune i 2026 slik: 

 

Estimerte utbetalinger til Tysnes kommune

2026 2027 2028 2029
Salg av tilatelses-MTB 25,8 30,3
hvorav ny klarert lokalitets-MTB
Produksjonsavgift (bevilgninig) 10,6 11,0 11,5 11,9
Totalt 36,4 11,00 41,8 11,9



 

 

I kommunedirektøren sitt framlegg til budsjett for 2026 er det ikkje budsjetter med ekstra 
nedbetaling av lån med havbruksmidlar. Dette for å unngå eit underskot i 2026 som må 
finansierast med bruk av kommunen sitt driftsfond.  

Budsjettet er lagt fram med eit overskot på om lag 3,5 MNOK. Dersom me hadde følgt 
handlingsregelen i budsjettet for 2026 ville drifta vår per i dag gitt eit underskot på om lag 
14,6 MNOK (inkludert auke i pensjonskostnader). Eit slikt underskot måtte vore dekka med 
bruk av fondsmidlar.  

Det er ikkje berekraftig å nytta havbruksutbetalingane frå sal av kapasitet til ordinær drift. 
Dersom me skal unngå det framover betyr det at me må gjennomføra omlegging av drifta 
vår og redusera kostnadsnivået/ auka inntektene våre monaleg. I budsjettet for 2026 er det 
lagt inn 25,8 MNOK i utbetalingar frå Havbruksfondet frå sal av kapasitet med eit budsjettert 
overskot på om lag 3,5 MNOK. I 2027 vil kommunen ikkje få desse inntektene og ei 
vidareføring av drifta i 2026 ville då gitt eit meirforbruk på om lag 22,3 MNOK. 

Kommunedirektøren sitt framlegg til budsjett og økonomiplan for 2026-2029 har difor fått 
arbeidstittelen Tysnes kommune i omstilling. Det er heilt nødvendig med ei omlegging og 
reduksjon av drifta vår for å ha ei økonomisk forsvarleg drift framover.  

 

Tiltak som kan redusera utgiftene/ auka inntektene for Tysnes kommune i 
økonomiplanperioden: 

 

 

 

Auka eigedomskatt 

Etter eigedomsskattelova § 10 skal kommunestyret kvar år i samband med budsjettet 
fastsetja kva satsar og reglar som skal nyttast ved utskriving av eigedomskatt for det 
komande skatteåret. For 2025 er skattesatsen for eigedommar i Tysnes kommune 3 
promille. Maksimal skattesats etter eigedomsskattelova § 11 er 4 promille for bustader og 



 

 

fritidsbustader. For andre eigedommar er maksimal skattesats 7 promille. Jamfør 
eigedomsskattelova § 13, 1. ledd kan skattesatsen ikkje aukast med meir enn ein promille 
årleg fram til maksimal skattesats. Det er og høve til å auka skattesatsen med mindre enn 
ein promille årleg.  

Auka inntekter frå eigedomsskatt kan vera med og sikra ein berekraftig økonomi framover 
og kan gjennomførast frå og med 2026. Kommunedirektøren rår difor til at skattesatsen for 
eigedomsskatt i Tysnes kommune vert auka til 4 promille for 2026. I framlegg til vedtak vert 
fritak for eigedomsskatt for nye bustader oppretthalde. Ved fjerning av dette fritaket er det 
eit potensiale for auka eigedomsskatteinntektene med om lag kr 500 000,-.  

Strukturelle tiltak – overflytting av elevane ved Onarheim skule til skulane Uggdal og Tysnes 

Den demografiske utviklinga i Tysnes kommune viser at det vert ein nedgang i barnetalet 
framover medan me skal få ei auke i dei eldste aldersgruppene. 

Folketalsutvikling Tysnes 2025 - 2035 

 

Dette tyder på at det er behov for ei omlegging av drifta vår med vriding av ressursbruk frå 
oppvekstsektoren til helse- og omsorg.  

I arbeidet med budsjett har det ved fleire høve kome forslag om å vurdera flytting av elevar 
frå Onarheim skule. Tematikken er kommen opp i utvida leiarmøte, på budsjettkonferansen 
og i ungdomsrådet, og kommunedirektøren legg fram eiga sak der det vert tilrådd å utgreia 
saka 1. kvartal 2026.  

Omstilling  

Sjølv om alle talfesta innsparingstiltak i tabellen over vert gjennomført er det ikkje nok til å 
gi ei drift i balanse utan bruk av havbruksmidlar frå sal av ny kapasitet. Det er difor naudsynt 
med gjennomgang av tenestene våre og måten me arbeidar på for å sjå kva me kan gjera 
annleis. 

Det har vore gjennomført eit forprosjekt for omstilling i helse og omsorg som peikar på 
fleire område det bør arbeidast vidare med. For å sikra kapasitet til eit slikt omstillingsarbeid 
er det sett av midlar i investeringsbudsjettet til innleige av prosjektleiing, analysekapasitet 
frikjøp av eigne tilsette og kurs.  

Kommunedirektøren si tilråding 
• Budsjettet er ei vidareføring av dagens drift og lagt fram med eit overskot på 3,5 

MNOK 
• Endringar etter framlegging av budsjett 23. oktober  

o pensjonskostnadene er auka med kr 2,1 MNOK og overskotet er redusert 
tilsvarande  

2025 2026 2027 2028 2029
Endring 

2025-2029 2035
Endring 

2025-2035
0-5 år 188 174 166 162 158                 -30 160                 -28 
6-15 år 350 349 344 339 341                    -9 305                 -45 
67+ år 726 731 741 746 752                   26 816                   90 



 

 

o Oppmoding om mottak av flyktningar er auka frå 5 til 20 
• «Handlingsregelen» for bruk av utbetalingar frå Havbruksfondet er ikkje følgd – det 

er ikkje budsjettert med ekstra nedbetaling av lån 
• Tysnes kommune har eit omstillingsbehov på om lag kr 22,5 MNOK 
• Tysnes kommune tar i mot 20 nye flyktningar i samsvar med oppmoding  
• Eigedomsskattesatsen vert auka til 4 promille 
• Flytting av elevar ved Onarheim skule, endring av vedtektene for barnehagane og 

forprosjekt basseng på Onarheim vert lagt fram som eigne saker 

Vedlegg 

1 ØKONOMIPLAN 2026-2029 versjon 1.0  

2 Partsbrev - Budsjett 2026 for kontrollutvalet  

3 Saksframlegg med vedtak  

4 Budsjett 2026 for KU - talark til saka  

5 Uttale frå Statsforvaltaren BU25-Tysnes  

6 2025829 - Estimerte utbetalinger til Tysnes kommune  

 


